
Wozjewjenja na 28. přezlětnej njedźeli (13.10.2024) 

1. Dźensa je w 14.00 hodź. njedźelski nyšpor. Wšitcy su wutrobnje přeprošeni. 
 

2. Wutrobne zapłać Bóh tón Knjez družkam, kotrež su zašłu njedźelu postawu 
swj. Marije w procesionje přez našu wjes njesli a tež maćerjam a hotowańčam, 
kiž su dźěło a prócu na so wzali. Njech nazhonjeja z toho bohate Bože 
žohnowanje. Našim młodostnym, kotřiž su Božu mšu sobu wuhotowali, dalše 
słužby wukonjeli a našich putnikow pohosćili wutrobne zapłać Bóh tón Knjez. 
 

3. Zašłu njedźelu bě zběrka za zachod bjez zadźěwkow do našeho Božeho 
domu. Wutrobne zapłać Bóh tón Knjez wšitkim darićelam. 
 

4. Boža mša, kotraž so w interneće na You Tube přenjese, je dźensa w 9.00 
hodź. z Chrósćic. Link za sćěhowanje Božeje mšě je: 
https://www.youtube.com/@wosadachroscicy-pfarreicro8606 

5. Róžowcowy nyšpor přichodnu wutoru wuhotuja naši křižerjo. Njech so prošu  
po móžnosći wšitcy křižerjo wobdźěla. 
 

6. Róžowcowy nyšpor w němskej rěči budźe srjedu w 19.00 hodź.  
 

7. Wosadna rada zetka so sobotu w 9.00 hodź. z paterom Felixom Rehbockom.  
 

8. We wuwěšku a na internetnej stronje je wozjewjena lisćina kandidatow za 
wólby do wosadneje rady. 
 

9. Podłožki za listowe wólby móžeće sej stajnje póndźelu a srjedu w času mjez 
8.00 a 11.00 hodź. wotwzać. 
 

10. Prošu wužiwajće kontejneraj na našimaj kěrchowomaj zamołwiće při 
wotrumowanju rowow.  
 

11. Róžowc, kotryž smy w zwisku z wozrodźenjom Bratstwa swjateho 
róžowca zhotowić dali, móžeće sej za 20,00 € kupić. Skazanki přijimujemy hač 
do přichodneje njedźele, 20.10., wotpowědna lisćina leži zady na blidźe.   
 

12. W cyrkwi su wupołožene lisćiny, na kotrychž móžeće sej wottorhansku 
protyku z nakładnistwa swj. Bena hač do njedźele 3. nowembra skazać. 

https://www.youtube.com/@wosadachroscicy-pfarreicro8606

